
ЛАБІРЫНТ       

№11,травень 2011 
 

      Студэнцкая гістарычная суполка “Аматары Беларускай Гісторыі імя В. Ю. Ластоўскага” 

 
 

Год гісторыі з Лабірынтам! 
Вітаю вас шаноўныя сябры! Роўна год таму, яшчэ ва універсітэце, выйшаў першы нумар 

Лабірынта. Гэта стала адной з яскравых падзей для многай студэнцкай супольнасці, тым самым 

разварушыўшы балотную спячку. Пачалі казаць накшталт ‗‘вось нарэшце, нешта з‘явілася 

цікавае, гістарычнае!‘‘.  

Пачалась праца, якая аб‘яднала тых студэнтаў-гісторыкаў, якія прыйшлі ва універсітэт не 

толькі каб адзначацца на парах, а таму што яны любілі і цікавіліся гісторыяй. Мы аб‘ядналіся 

вакол студэнцкай гістарычнай суполкі ―Аматары Беларускай Гісторыі імя В. Ю. Ластоўскага‖, 

якая дарэчы была створана ў студзені 2009 года (хоць у поўную сілу гэта ідэя так і засталася ў маіх 

марах і ў праектах). Тым не менш, мы гуртаваліся вакол суполкі, дзе  у той перыяд змаглі выдаць 

толькі два нумары. Нажаль….. 

Затым адбыліся падзеі, якія проста ня маюць, ні якіх 

маральных каштоўнасцей і абгрунтаванасці, і я не хачу, пакуль, 

на гэтым засцярожвацца. Толькі гэта ніяк, не паўплывала на 

маѐ намаганні да працы. Хоць і першы час было складана, 

аднаму весці ўсю справу, у галаве ўвесь час была адна думка 

‗‘што мне сказаў Ластоўскі ці Ігнатоўскі, пра маю 

дзейнасць?‘‘.  

Затым былі сустрэчы з студэнтамі БДУ і Гарадзенскага 

універсітэта, дзе мы разам вырашылі працягнуць даследча-

гітарычную дзейнасць Лабірынта. Дзе больш як за чатыры 

месяцы былі праведзены сустрэчы, імпрэзы, канферэнцыіі і т. 

д.. 

І маючы шанец, хачу падзякаваць тых, без каго не атрымалася 

б газеты. А гэтыя людзі; Палазок Ігар, Кірыл Фралоў, Леанід 

Караткевіч, Алеся Каліту, Зміцера Цярэнцьева і Яна Маркава 

якіх я вельмі паважаю і дзякую! 

Як казаў некалі Вацлаў Ластоўскі, ―Нашая гісторыя — гэта 

мінуўшчына нашае роднае старонкі, усѐ тое, што калісь было на Беларусі‖. І яшчэ – ягоныя ж 

словы: ―Гісторыя – гэта фундамэнт, на каторым будуецца жыцьцѐ народу‖. 

 
     
 

 

 

Выйшаў новы нумар "ARCHE" "Палесьсе: народы, улады і войны" (№3 - 2011) 
Палессе — азначэнне даўняе, у той час як палескасць у якасці паўнавартаснага этнакультурнага 

вызначальніка — новае. 

Лесуны або аб прыродзе 

беларускай партызанкі 
24 сьнежня 1659 г. са Слуцка:  ―Palisady ieszcze 

nie wożono, dla tego że się teraz provianty 

sprowadzają, y dopiero ieszcze u nas gumna 

wymłacają, bo się przez całą jesień z 

przechodzącemi woyska Litt. chorągwiami 

sałasowac musiało: a temi czasy z lesunami wojne 

toczymy. ... 

Гэта першая ўзгадка пра т.зв. ―лесуноў‖, якія 

моцна зацікавілі. Аднак з гэтага фрагмэнта 

цяжка зразумець пра іх штокольвек. Набольш 

цікавае пытаньне, канечне, гэта ідэылѐгічны 

грунт дзейнасьці гэтых лесуноў. Многія 

могуць узгадаць т.зв. ―шышоў‖, якія змагаліся 

з маскоўскімі войскамі ў той вайне ў 

паўночных і ўсходніх паветах Вялікага 

княства, пра што пісаў Сагановіч. 

Інтэрпрэтацыя апошніх для нас вельмі нават 

патрыятычныя: змаганьне з акупантамі. Але 

выпадак слуцкіх лесуноў больш складаны, бо 

яны супрацьстаяць радзівілаўскай слуцкай 

залоге. Вось больш яскравыя пацьверджаньні: 

13 жніўня 1660 са Слуцка: ―Nas tu lesunowie 

woiuią od Łachwy y on Linina, wniwiecz obrocili 

ubogich poddanych, znosic ich pieszo trudno a 

jazdy nie mam, bez ktorey zawzdy bardzo zle na 

Fortecy. ...‖ 

21 мая 1661 са Слуцка: ―My tu zadnych pobliżu 

woysk nie mamy, oprocz iednej kozackiey, a 

drugiey dragonskiey chorągwi p. Oskierkowych, 

ktorych żeby tu do nas w Xięstwo Lesunowie nie 

napędzili ...‖ 

З наступнага ліста вынікае, што лесуны былі 

блізкія да тых самых ―людзей Аскеркавых‖, 

якія па сутнасьці зьяўляліся мясцовымі 

паўказацкімі паўшляхецкімі фармаваньнямі: 

31 мая 1661 ca Слуцкa: „Gwarnison contribuunt 

y musimy opędzaiąc sie tey szaranczy. Draganią 

mieć ustawicznie na włości lubo byśmy woleli 

odwrocić ia ku Mozyrzowi na granicę naszego 

Xięstwa, żeby nam kozacy nie napędzili ludzi 

Pana Oskierkowych, ktorych nie tylko 

posiłkować, ale rozgramiać wespołn z nimi 

mnieysze watahy lesunow trzeba, nim się bardziey 

zgromadzą, bo co żywo idzie chłopstwo do kupy, 

y iuż tu takie mamy przestrogi, że do Brahinia 

dwa tysięcy konnych ludzi z Czernihowa przyszło. 

...‖ 

Гэты ж урывак раскрывае стыхійнасьць 

паўстання атрада ці ―ватагаў‖ лесуноў. І мелі 

досыць значныя сілы, аб якіх Гурнын пісаў з 

пэўным клопатам: 

27 чэрвеня 1661 года: ―Lesunowie iuż się byli 

poczęli przybierac do Hłuska, ale za przyisciem 

tam dragoniey naszey, cofnęli się nazad.‖ 

Вышэйпрыведзеныя ўрыўкі ўжо прапануюць 

пэўны марксісцкі варыянт інтэрпрэтацыі: 

абвастрэньне клясавай барацьбы і шырокае 

выступленьне супраць фэадалаў-

прыглятальнікаў. Калі Вы аматар падобных 

простых гістарычна-філязофскіх канструкцый 

ніжэй чытаць ня варта, бо чым далей, тым 

складаней: 

13 жніўня 1661 са Слуцка: ―Doszło mię pisanie 

WXM Pana Mego Młscgo, w ktorym narzekać o 

to raczysz że prowianthauz słucki pusty. Ja zaś tak 

się WXM Panu Me Młscmu inscificuię, że to nie z 

mey dzieie się przyczyny, bo ia żadnych pieniędzy 

nie tykam się. Ci ktorzy niemi zawiaduią niech 

daią rationem WXM. Co się zaś tknie stacyey z 

włosci, ta ordinarie aż w jesieni, po sprzątnieniu 

zboż z pola bywa wybierana, ale żeby przed 

żniwami mogło się co wziąć z poddanych to rzecz 

była nie podobna, by na wielu mieyscach od głodu 

ludzie puchli y umierali. ... Wysłałem zaraz y 

WXM Pana Mego Młscgo uniwersały, a samem 

rozpisał, żeby y stacją (a zwłaszcza zytną, ktore 

dla ustawicznych dżdżow y niepogod dopiero 

dospiało, a insze jarzynne zboża ieszcze zielone)... 

Woyska koronne, ieżeli iakie poydą do Słuczyzny, 

niepodobna przed nimi do fortecy się schronic ze 

wszytkim, bo zboża wszytkie ieszcze zielone, w 

polu zostawac muszą. Zyta zaś samego cokolwiek 

może miec ubogi chłopek, musi iako nayprędzy w 

lepy uderzyć, bo y samemu iesc trzeba, y zasiac 

zaraz na rok przyszły, y stacyą oddac, y na 

wypłacenie podymnego uprzedac, y to pewna że 

więtszy będzie miał chłopek na te trochę zyta 

roschod niż przychod. A do tego tak tu są ludzi zli 

y uparci, że woli drugi cale zginąć, niż do miasta 

się prowadzić: wszytka ich nadzieia w lasach, a 

ta[m], prędzy niż doma giną. Bo pocholikowie nie 

miłosierdnie męczą y zaraz naydą choc by 

naygłębiey w lesie co zachowanego było. 

Będzimy iednak sposobu szukać do ochrony 

ubogich ludzi y iednych co naybliższych gwałtem 

do miasta zapędzać, drugich do dworow 

sprowadzać y załogi brać. A wostatku kłaniac się 

y prosić zabiegaiąc starszynę. …‖ 

Прашу прабачэньня за доўгі кавалак тэксту на 

старапольскай, аднак усѐ да тэмы. 

Атрымліваецца, што, менавіта, страшная голад 

і зьнішчэньне якой-кольвек гасподы вымушалі 

людзей хавацца па лясах у пошуках паратунку. 

Пры гэтым самай ―добразычлівай‖ для іх была 

якраз залога радзівіласўкага Слуцка, якая 

кіравалася не гуманістычнымі перакананьнямі, 

а напэўна імкненьнем уратаваць дэмаграфічны 

і гаспадарчы патэнцыял княства. Уражаньне ад 

―нашых‖ літоўскіх, ―амаль нашых‖ каронныя і 

―брацкіх‖ маскоўскіх войскі было напэўна 

падобнае: 

20 жніўня 1661 са Слуцка: ―Przed woyskiem ... 

woiewody ruskiegom [Стэфана Чарнецкага] 

wszystek kraj tuteczny, na sam głos przyiscia, 

drzy. … Napisałem tam y do cancellariey iego 

żeby w wydawaniu ordinansow woysku, dobra 

WXM ochraniano y mnie wcześnie ostrzegano, 

czego sie spodziewam, bo mam tam swoich 

confideratow. A tym czasem tu według informatiy 

WXM podymne wybieramy, stacyą odyskuięmy y 

ludzi bliższych do fortecy spędzamy. A o dalszych 

ktorym nie podobna ze wszytkim sie zwieżć 

radzic iako mogąc, zeby ich conferwować, 

będziemy.‖ 

Ідэалѐгія нацыяналізму, роўна як і іншыя 

больш-менш удалыя ідэалягічныя сыстэмы, 

пры ўсѐй яе прыгажосьці і высокіх мэтах 

ставяць безьліч перашкодаў у разуменьні 

мінуўшчыны. Сучаснае разуменьне беларускай 

партызанкі часоў ІІ Сусьветнай вайны, 

падаецца, не пайшло далей за высьвятленьне, 

хто, як мужна і ў якіх колькасьцях клаў сваѐ 

жыцьцѐ на ахвярнік ―савецкай Радзімы‖. 

Прычыны яе паўстаньня вельмі простыя: 

бесчалавечнасьць немцаў і захоп любімай 

―савецкай Радзімы‖. 

Слуцкія лесуны змагаліся і гінулі без якіх-

кольвек урапатрыятычных перакананьняў, а 

хіба для таго, каб проста жыць. Якраз тут, 

відаць, і трэба шукаць прыроду паўстаньня 

партызанкі. Базьлітасныя ўмовы робяць 

людзей ―barzo złymi‖, як пісаў Гурын, сама 

крайнасьць становішча прымушае іх ісьці на 

крайнія меры. Падобныя глыбінныя прычыны, 

напэўна, мела і партызанка ХХ ст. Менавіта, у 

вобласьці псіхалѐгіі паводзінаў людзей у 

крытычных сітуацыях скінуўшы ружовыя 

ідэалягічныя акуляры варта шукаць феномэн 

―партызанскай рэспублікі‖. 

У 1950-ых гадоў мой дзед (з-пад Брагіна) 

служыў ва Ўсходняй Нямеччыне, і па яго 

словах яны (савецкія жаўнеры) ставіліся да 

немцаў як да сабак, што мяне малога скрайне 

зьдзіўляла. Яшчэ больш жудасна робіцца, калі 

спрабую ўявіць выпадак зь яго дзяцінства 

―апаленага вайной‖. Калі яму было чатыры 

гады ў іх хаце, як і ва ўсѐй вѐсцы стаялі немцы, 

бо паблізу праходзіў фронт. Спакусіўшыся на 

цукеркі, якія адзін зь немцаў пакінуў на стале 

ѐн сьцягнуў адну. Гэта заўважыў жаўнер, які 

аблаяў яго і пусьціў чаргу з аўтамата. Малы 

пасьпеў схавацца пад печчу, дзе прасядзеў тры 

ці чатыры дні баючыся высунуцца… 

Артыкул: Міколы Волкава 

 

 
 

Дзяржаўны сцяг Беларусі 
сімвалізуе кроў Хрыста 
Растлумачыла журналістам сэнс сімвалаў 

Беларусі галоўная спецыялістка Дэпартаменту 

архіваў і справаводства Міністэрства юстыцыі 

Беларусі, чалец геральдычнага савету пры 

прэзідэнту Марына Ялінская. 

Навукоўца таксама нагадала, што ―мы ні ў якім 

выпадку не можам забывацца на свае 

гістарычныя сімвалы, у прыватнасці, такі 

нацыянальны сімвал, як Пагоня‖.  

 
Паводле спадарыні Ялінскай, Пагоня – гэта не 

толькі беларускі, але інтэрнацыянальны 

сімвал. ―Што такое вершнік? Гэта абаронца, 

ваяр, гэта пераможца‖, – аргументуе Марына 

Ялінская. 

Яна нагадала, што былы дзяржаўны герб – 

нацыянальны нематэрыяльны здабытак і 

ахоўваецца паводле закону, як і кожная іншая 

тэрытарыяльная і шляхецкая геральдыка. 

 
Не забылася навукоўца і пра дзяржаўныя 

сімвалы: ―У цэнтры герба месціцца зялѐны 

купал – тая зямля, на якой жывуць грамадзяне 

Беларусі. Усе астатнія сімвалы – каласы, 

стужка ў колеры дзяржаўнага сцягу. Уверсе 

знаходзіцца чырвоная пяціканцовая зоркая, 

якая звязаная з барацьбою беларускага народу 

за суверэннасць і незалежнасць‖. 

У сваю чаргу сѐнняшні дзяржаўны сцяг 

Беларусі ―нясе пазітыўную сэнсавую 

нагрузку‖. Паводле Марыны Ялінскай, 

чырвоны колер можна разглядаць як кроў 

Хрыста, сімвал вызвалення. Зялѐны колер, у 

першую чаргу, лічыцца сімвалам жыцця. 

Арнаментная частка сцяга ўяўляе сабою 

чырвоны нацыянальны ўзор, аснова якога – 

крыж. ―Гэта старадаўні сімвал, які шматзначны 

– гэта і цыкл жыцця, змены сезонаў года, 

этапы жыцця чалавека‖, – кажа навуковец. 

Дарэчы 8 траўня Дзень Дзяржаўнага герба 

Рэспублікі Беларусь і Дзяржаўнага сцяга 

Рэспублікі Беларусь 

 

 

 

 

 

 

 

 

 

 

Блог В. Ю. Ластоўскага 
 

 

Людзьмі трэба звацца! 

Людзьмі беларускімі! 

 

 

 

 

— Як змагаўся беларускі народ за лепшую 

долю?  

— У XIX стагодзьдзі лепшыя сыны 

беларускага народу пазналіся на усіх 

"дабрадзействах" маскалѐў і палякоў ды пачалі 

з імі змагацца. Перадусім пачалі паказвацца 

зноў беларускія кніжкі і адозвы, друкаваныя 

нелегальна у краі або за межамі, скіраваныя 

супроць маскальшчыны і польшчыны, якія 

адначасна пашыралі замілаваньне да усяго 

беларускага. Так, прыкладам, у 1862— 1863 г. 

г. беларус Кастусь Каліноўскі, чалавек высока 

вучоны, выдаваў нелегальны беларускі часапіс 

"Мужыцкая Праўда". Пасьля ў 1884 годзе 

выходзіў другі нелегальны беларускі часапіс 

пад назовам "Гоман". Так пачынаўся беларускі 

адраджэнскі рух, мэтай якога было пазбавіцца 

чужацкай апекі і здабыць лепшую долю 

беларускаму народу. Кастусь Каліноўскі 

зарганізаваў нават проці Расеі узброенае 

паўстаньне, а другі беларускі рэвалюцыянэр 

Ігнат Грынявіцкі, каб зрабіць зьмену у 

тагачаснай расейскай царскай імпэрыі і 

вызваліць з царскае няволі беларускі народ 

забіў у 1882 годзе расейскага цара Александра 

II, загінуўшы пры гэтым сам. Шмат было 

таксама розных сялянскіх паўстаньняў супроць 

Расеі і ейных валадароў. Кастуся Каліноўскага 

за ягоную дзейнасьць у вабароне беларускага 

народу маскалі павесілі ў 1864 годзе у Вільні. 

Шмат беларусаў за працу для дабра 

беларускага народу было ссылана у Сібір і 

іншыя далѐкія краіны. Наўсуперак гэтаму 

беларускі адраджэнскі рух разьвіваўся. 

Працаўнікоў на беларускай ніве штораз больш 

прыбывала. Урэшце дайшло да таго, што 

расейцы мусілі дазволіць легальна друкаваць 

беларускія кніжкі і газэты, пасьля рэвалюцыі 

1905 году, у якой бралі шырокі удзел 

беларусы. Ад гэтага часу беларускі рух вельмі 

моцна узрос. Зьявілася шмат паэтаў, 

пісьменьнікаў, культурных працаўнікоў, 

Гісторыя вельмі мала ведае 

такіх самаўладных 

правадыроў народаў, якія былі 

б дабрадзеямі. 
Пьер Буаст 

выходзіла шмат беларускіх газэтаў, часапісаў і 

кніжак. Калі-ж пачалася у 1914 годзе 

сусьветная вайна і калі развальвалася старая 

Расея, беларусы пачалі арганізаваць новае 

адроджанае Беларускае Гаспадарства. 

Адбываліся зьезды, кангрэсы, нарады, 

арганізавалася беларускае войска, і 25 сакавіка 

1918 году Беларусь была абвешчаная 

незалежным гаспадарствам. Не спадабалася 

гэта бальшавіком і палякам. Яны не далі 

магчымасьці паўстаць незалежнаму 

беларускаму гаспадарству, хоць у вабароне 

незалежнасьці Беларусі у 1920 годзе на 

Случчыне было зарганізаванае узброенае 

паўстаньне. Варожыя вялікшыя сілы, аднак, 

перамаглі адважных і слаўных случчакоў, а 

Беларусь бальшавікі і палякі падзялілі між 

собку, Такім парадкам далей адбывалася 

чужацкае панаваньне на Беларусі. Далей 

Беларусь была эксплѐатаванай, а народ 

беларускі мусіў гараваць. 3 цяжкім лѐсам 

народу не згаджаліся лепшыя сыны Беларусі. 

Яны далей вялі змаганьне з бальшавікамі і 

палякамі. Шмат каму давялося злажыць свае 

галовы на аўтар Бацькаўшчыны. Шмат каму 

давялося пакутаваць у вастрогах, 

канцэнтрацыйных лягерах і ссылках. Усѐ-ж 

такі рух беларускі разьвіваўся і рос, надзея-ж 

на лепшую будучыню усьцяж павялічвалася і 

павялічваецца. Каб хутчэй яна зрэалізавалася, 

у вадраджэнскай працы, у вадраджэнскім 

нацыянальным беларускім руху павінны браць 

удзел усе беларусы. 

Wlast 
 

Берасцейскі катэхізіс 1553 г. як 
рэлігійна-этычны помнік беларускага 
пратэстантызму 
Берасцейскі катэхізіс 1553 г. з'яўляецца 

першым друкаваным пратэстанцкім выданнем 

у Вялікім Княстве Літоўскім. Мікалай Радзівіл 

Чорны пачаў сваю рэфармацыйную дзейнасць 

з правядзення пратэстанцкіх набажэнстваў у 

сваім палацы ў Вільні і на замку ў Берасці. 

Адначасова ѐн запрасіў з Кракава ў Берасце 

друкара Бэрнарда Ваеводку і літаратара 

Андрэя Трыцескага для перакладу і выдання 

кніг евангельскага зместу. Ужо 26 студзеня 

1554 г. Сымон Марыцый паведамляў 

кардыналу Гозію, што Ваеводка, запрошаны 

Радзівілам, "каб выдаваць лютаранскія кнігі на 

польскай мове, а таксама на простай", выдаў 

катэхізіс і яшчэ іншыя "лютаранскія" кнігі. У 

1908 г. польскі дасьледчык Ф.Пуласкі 

перавыдаў Берасцейскі катэхізіс на падставе 

адзінага асобніка, які быў набыты Бібліятэкай 

ардынацыі гр.Красінскіх ў Я.Луцкевіча. Перад 

гэтым ѐн захоўваўся ў кнігазборы Г.Татура ў 

Мінску, а яшчэ раней - у бібліятэцы 

Храптовічаў у Шчорсах. 

 
Берасцейскі катэхізіс напісаны невядомым 

аўтарам на польскай мове з пэўнымі 

асаблівасцямі, якія дазволілі Ф.Пуласкаму 

зрабіць выснову, што аўтар зьяўляецца 

ўраджэнцам Вялікага Княства Літоўскага. 

Катэхізіс складаецца з двух частак: "Катэхізіс 

малы, гэта значыць навучанне з кароткім 

выкладам асноўных частак закону 

хрысціянскага для людзей простых" і 

"Катэхізіс вялікі, гэта значыць хрысціянскае 

вучэнне пра Бога і веру святую, у якім бацька з 

сынам размаўляюць". Паводле зместу гэтых 

двух частак можна зрабіць выснову, што іх 

аўтар быў чалавекам, добра знаѐмым з 

пратэстанцкай літаратурай таго часу, асабліва з 

лютаранскай, але адначасова быў 

арыгінальным багасловам, які выразна 

схіляўся да кальвінізму.  

Гэты катэхізіс не з'яўляецца даслоўным 

перакладам ніводнага з пратэстанцкіх 

катэхізісаў таго часу, але адначасова выяўляе 

наяўнасць пэўных падабенстваў да таго або 

іншага выдання. Напрыклад, прадмова амаль 

даслоўна пераказвае прысьвячэнне Урбана 

Рэгіюса ў Магдэбурскім катэхізісе 1543 г.. 

Малы катэхізіс што да зместу і формы падачы 

ўкладзены на падставе Малога катэхізісу 

Марціна Лютара. Абодва катэхізісы 

складаюцца з шасці частак: "Дзесяць 

прыказанняў", "Вызнанне веры", "Малітва 

Госпадава", "Хрышчэнне", "Споведзь" і 

"Вячэра Госпадава". Некаторыя фрагменты 

даслоўна перанесены з аднаго катэхізісу ў 

другі.  

Аднак Берасьцейскі катэхізіс мае таксама 

некаторыя істотныя адрозненні. Так уклад 

дзесяці прыказанняў адпавядае кальвінскаму 

падыходу. Лютар і яго паслядоўнікі, якія 

бачылі сваю мэту ў ачышчэнні Царквы ад таго, 

што пярэчыць Пісанню, прадстаўлялі дэкалог у 

адпаведнасці з традыцыяй, якая склалася ў 

сярэднявеччы, а кальвіністы, імкнучыся 

пакідаць у сваім вучэнні толькі тое, што 

вынікае з Пісання, падавалі дэкалог у 

адпаведнасці з традыцыяй Старога Запавету. 

Таму ў лютаранскіх катэхізісах першае 

прыказанне -"Не мей іншых багоў", другое - 

"Не гавары імя Госпада, Бога твайго, 

легкадумна", і г.д., а ў кальвінскіх першае 

прыказанне - "Не мей іншых багоў", другое - 

"Не рабі разьбы і ніякай выявы…", трэцяе - 

"Не гавары імя Госпада легкадумна" і г.д.. 

Разгляд сымбалю веры ў Берасцейскім 

катэхізісе адрозніваецца ад прапанаванага 

Лютарам. Лютар разглядаў яго ў трох частках: 

пра Бога Айца (Стварэнне), пра Сына Божага 

(Адкупленне) і пра Духа Святога (Асвячэнне). 

У Берасцейскім катэхізісе сымбаль веры 

падаецца ў дванаццаці частках, як гэта было 

прынята ў ранейшай традыцыі, але што Лютар 

адкінуў як складанае для навучання. Яшчэ 

адна асаблівасьць Берасцейскага катэхізісу, 

гэта вучэнне пра споведзь. Аўтар, які ў Вялікім 

катэхізісе выкладае погляд, падобны да 

поглядаў Кальвіна, не дае, у адрозненні ад 

Лютара канкрэтных указанняў адносна 

правядзення споведзі, але ідзе за 

пастаральнымі патрабаваннямі сітуацыі ў 

Вялікім Княстве Літоўскім, дзе хрысціянская 

вера ў народзе была даволі павярхоўная, і не 

хоча ўводзіць навінаў у рэлігійныя практыкі. 

Хоць ѐн не называе споведзь сярод царкоўных 

таямніцаў (бо рэфарматары прызналі за 

таямніцы толькі хрышчэнне і Вячэру 

Госпадаву), але пішучы пра хрышчэнне, кажа 

"а як хрост нагадвае нам пра пакаянне, трэба 

кожнаму хрысціяніну ведаць, чым ѐсць 

пакаянне". І далей спасылаецца на рэлігійную 

традыцыю і дае яе біблійнае абгрунтаванне і 

тлумачэнне: "а як людзі, якія каюцца, 

прызвычаіліся спавядацца ў грахах", "а як тыя, 

хто спавядаюцца, прызвычаіліся жадаць ад 

святара разграшэння". Такім чынам можна 

зрабіць выснову, што хоць "малы Катэхізіс" 

знешне вельмі падобны да лютаранскага, у 

спрэчных пытаннях ѐн выразна стаіць на 

пазіцыях, блізкіх да кальвінізму. 

Другая частка Берасцейскага катэхізісу 

пабудаваная як размова бацькі з сынам, у якой 

сын задае пытанні, датычныя хрысціянскага 

жыцця, а бацька на іх адказвае. Гэтая частка 

цалкам арыгінальная, і хоць свае ідэі аўтар 

браў з рознай рэфармацыйнай літаратуры, ѐн 

надаў гэтым ідэям жывое, вобразнае 

выражэнне ў вельмі даступнай дыялогавай 

форме. Цяжка сказаць, ці было гэта 

педагагічным вынаходніцтвам аўтара 

Берасьцейскага катэхізісу, але трэба 

адзначыць, што на той час катэхізісы ў 

асноўным перадавалі змест не ў форме 

дыялогу, а ў форме лекцыі. 

У Берасцейскім катэхізісе выкладаецца 

рэфармацыйнае вучэнне пра апраўданне праз 

веру, але ў адрозненні ад лютаранскай 

традыцыі гэты аспект вучэння не выносіцца на 

першы план. Спачатку разважаюцца пытанні, 

датычныя веры ўвогуле: "Які пачатак мудрасці 

хрысціянскай? - Сыне мой, пачатак мудрасці 

нашай - страх Божы"; "Адкуль можам 

навучыца пазнаваць Бога і волю яго? - З 

Пісанняў святых прароцкіх і апостальскіх, са 

слухання, чытання і разважання Слова 

Божага"; "Чым ѐсць Бог? - Бог ѐсць Дух, 

розумам нашым не агарнуты, адзіная сутнасць 

Божая непадзельная, вечная, мудрая, 

усемагутная, праўдзівая, справядлівая, 

міласэрная" і т.д.. Хоць катэхізіс дэкляруецца 

для людзей простых, у ім паднімаюцца 

глыбокія светапоглядныя пытанні: "Хто 

стварыў гэты свет? - Стварыў яго Бог, Святая 

Тройца. - А з чаго яго стварыў? - З нічога, 

сыне, моцай Духа Свайго, словам Сваім... - А 

для каго яго стварыў і навошта? - Для нас і 

дзеля нашага пажытку і патрэбаў нашых".  

Цалкам у адпаведнасці з дактрынай 

памяркоўнай Рэфармацыі у катэхізісе 

прадстаўлены пэсымістычны погляд на 

чалавека як на стварэнне Божае разумнае, 

створаная на вобраз Божы, але непапраўна 

знявечанае грахом. Бацька расказвае сыну, што 

чалавек праз непаслушэнства Богу "страціў 

тую першую, у якой быў створаны, 

справядлівасць, цэльнасць натуры, розуму 

светласць, нявіннасць і сапраўдную святасць, 

на месца якой прыйшло скажэнне натуры, 

цѐмнасць розуму, сляпата, грэх, зняволенне 

свабоднай волі, супраціў волі Божай і іншыя 

ўсе недахопы". Таксама ў пытаннях збаўлення 

аўтар катэхізісу адмаўляе здольнасці 

чалавечага розуму: "Рэчы гэтыя дзіўныя, і 

якбы непрыймальныя розуму прыроднаму і 

мудрасці гэтага свету, якая заўсѐды волі Божай 

і слову Яго супрацівіцца, а сабліва ў справе і 

навуцы збаўлення". 

У катэхізісе глыбока разгледжагы важны 

аспект рэфармацыйнага вучэння, які паспаліта 

разумеецца вельмі цьмяна, а менавіта пытанне 

узаемаадносінаў веры і ўчынкаў: "Учынкі 

добрыя, дастойныя пакаяння, нам патрэбныя і 

мусяць быць праз нас рупліва робленыя не як 

прычыны або заслугі дзеля апраўдання, але як 

плады праведнасці, г.зн. стаўшыся раней праз 

веру праведнымі, г.зн. будучы ад віны і мукаў 

вечных за грахі праз Госпада Хрыста, 

заступніка нашага, выбаўленыя, маем рабіць 

учынкі, а не наадварот, г.зн. будучы 

няправеднымі, мы павінны іх выконваць дзеля 

таго, каб праз іх або дзеля іх сталі праведнымі, 

гэта бо памылка і хлусьня і рэч ілжывая, бо не 

плод робіць дрэва добрым, але дрэва добрае 

прыносіць плод добры".  

Аўтар Берасцейскага катэхізісу шмат гаворыць 

пра неабходнасць хрысціяніну жыць паводле 

прыказанняў Божых, сваім жыццѐм выяўляць 

сваю веру: "Маючы гэтую веру, маюць 

(хрысціяне) яе дастойнымі пладамі пакаяння 

святога выяўляць, а менавіта: служэннем 

руплівым Богу, закліканнем Яго, верай моцнай 

Яму, страхам перад Ім і любоўю да Яго па-над 

усѐ стварэнне, надзеяй ва ўсіх патрэбах на 

дапамогу Яго, пільным слуханнем слова Яго і 

паляпшэннем жыцця свайго праз Яго, любоўю 

да бліжніх і ворагаў сваіх і пад крыжам 

цярплівасцяй, а ўрэшце, карацей кажучы, 

маюць старанна выконваць усе прыказанні 

Божыя, аж да смерці сваѐй".  

Улічваючы, што катэхізіс выйшаў на самым 

пачатку шырокага распаўсюджвання 

пратэстантызму ў ВКЛ, калі многім таемным 

сымпатыкам трэба было вызначыць сваю 

пазіцыю, няма нічога дзіўнага, што аўтар 

неаднаразова заклікае чытача "ясна вызнаваць 

перад гэтым злым светам словы Евангелля 

святога". 

Яшчэ адна сымптаматычная асаблівасць 

Берасцейскага катэхізіса праяўляецца ў 

разважаннях пра патрэбу Божых прыказанняў і 

Божага Закону для габраяў у Старым Запавеце 

і для хрысціян, якія жывуць пад ласкай Божай. 

Падаючы прычыны, дзеля чаго патрэбен 

пісаны Закон Божы, аўтар падкрэслівае, што 

нам патрэбен закон, "каб начальнікі паводле 

яго яўных злачынцаў яўна каралі, г.зн. жыццѐ 

за жыццѐ". Гэта сведчыць, што аўтар падзяляў 

погляды, рэпрэзэнтаваныя ў той час Анджэем 

Фрычам Маджэўскім, які актыўна выступаў 

супраць таго, што ў Кароне Польскай і Вялікім 

Княстве Літоўскім забойства каралася 

грашовым штрафам, а гэта паводле 

Маджэўскага і яго аднадумцаў толькі спрыяла 

безпакаранасці і беззаконню. 

Акцэнт на маральне жыццѐ веручых, прысутны 

ў Берасцейскім катэхізісе, яшчэ раз 

пацвярджае яго сувязь з кальвінізмам. 

Швейцарская Рэфармацыя з самага пачатку 

звяртала асноўную ўвагу на маральнае 

адраджэнне чалавека і грамадзтва. 

Швейцарскія рэфарматары ад Цвінглі да 

Кальвіна былі перш за ўсѐ пастырамі 

канкрэтных грамадаў, і іх больш цікавіла 

практычнае вымярэнне веры. У адрозненні ад 

іх Лютар быў акадэмічным прафэсарам, і таму 

асноўную увагу ѐн звяртаў на правільнасць 

дактрыны. Таму лютаране больш разважалі аб 

тым, што зрабіў Бог у Хрысце для грэшнага 

чалавецтва; а кальвіністы імкнуліся паказаць, 

што павінны рабіць людзі ў адказ на Божую 

ініцыятыву.  

Такім чынам, аналіз Берасцейскага катэхізісу 

1553 г. дазваляе зрабіць высновы, што 

рэфармацыйны рух у Вялікім Княстве 

Літоўскім, ініцыяваны Мікалаем Радзівілам 

Чорным, з самага пачатку развіваўся ў 

кальвінскім рэчышчы, хоць шырока 

выкарыстоўваў напрацоўкі лютаранскіх 

багасловаў. 

Артыкул: Антоні Бокуна 

Крывічанскія дзяды 
Не глядзя на шырокі розгалас, які надаў 

крывічанскаму культу продкаў слаўны наш 

пабратым Адам Міцкевіч, увѐўшы сцэну 

„дзядоў‖ у сваю паэму, усѐ-такі гэты абрадак 

належна ня высьветлены ў фольклѐрыстычнай 

пісьменнасьці, і, дзеля гэтага, думаю, што ня 

будзе лішнім калі да істнуючых ужо 

апісаньняў дадаць гэты нарысы, пачэрптнутыя 

з успамінаў двох пакаленьняў, г. зн. з маіх 

уласных успамінаў і пераказаў чутых мной ад 

маіх бацькоў, якія, як і іх прадзяды, сяліліся ў 

дзісенскім павеце. 

Год крывіча заключаў у даўнія часы пяць 

урочыстых сьвят. 

 Красьнік, які абходзіўся 2 лютага. У 

гэты дзень сучылі сьвечкі, а вечарам, 

пры сьвятле сьвечак, адбываўся абрад 

„жанідзьбы коміна‖, які бялілі, 

абвешывалі зеленьню, кідалі ў нанова 

„выкрэсаны‖ і распалены агонь скваркі і 

косьці ад вячэры. Слова „красьнік‖ мае 

ў сваеѐ аснове корань „крэс‖ г. зн. руб, 

канец. Мы ведаем, што раней, здаецца 

да 1700 году, год у Масковіі пачынаўся 

з 1-го марца, магчыма, што ў нас калісь 

год пачынаўся з Красьніка, г. зн. з 

другога лютага, дык тады Красьнік, быў 

крэсам, канцом або пачаткам году, 

сьвятам, якое пасьвячалася сонцу. 

 Вялікдзень, паводле агульных прымет, 

гэтак сама сьвята сонца. Але разам з 

тым і сьвята сяўбы. На апошняе 

паказуюць два моманты, якія 

неразлучна зьвязаны з Вялікаднѐм. 

Першы — гэта хадзьба „валачоўнікаў‖, 

якія, пераходзячы ад хаты да хаты, 

пяюць „валачобныя‖ песьні, у каторых 

мова аб гадавой працы гаспадара каля 

зямлі; другі — стаўляньне на стол 

засеянага ў якой колечы судзіне 

збожжавай руні. 

 Купальле, сьвята сонца, але адначасна і 

дзень ачышчэньня. Абрадкі зьвязаныя з 

Купальлем прыпісвалі ачышчэньне 

агнѐм і вадой, — акунацца ў вадзе і 

перскаківаць цераз агонь. 

 Каляды, так сама сьвята сонца, але 

пераважна, сьвята пасьвячонае 

„каледзі‖, г. зн. сьцюжы, зіме, калі ўсѐ 

кругом мерзьне, калее, замірае. 

 Дзяды, сьвята продкаў, не зьвязанае з 

сонечным культам, прыпадала на 

восень, а ласьне на першае лістапада. 

Дзісенскія крывічы ўрочыста абходзяць 

двое Дзядоў: веснавыя „Наўскі 

вялікдзень‖ і восенныя „Вялікія дзяды‖. 

Царква ў мэтах фіскальных 

падтрымлівала ў народзе культ продкаў, 

але адначасна старалася заціраць 

паганскія традыцыі заводзячы 

„памінальныя дні‖ пасьля кождага 

важнейшага сьвята. Гэта апошняе 

парадзіла „Троіцкія дзяды‖, 

„Масьляніцкія дзяды‖ і інш., якія з 

традыцыйна-паганскім культам продкаў 

не зьвязаны. „Наўсківялікдзень‖, 

веснавыя дзяды, прысьвячаюцца толькі 

„наўцам‖, г. зн. новапамершым 

(бацькам, братам, сѐстрам, дзецям), а 

„Вялікія дзяды‖ пасьвячаюцца цэламу 

роду, як толькі можа сягнуць памяць 

людзкая і ў гэтым ѐсьць істотная 

рожніца паміж веснавымі і восенскімі 

дзядамі. 

 

 
„Могілкі ў ноч на Дзяды: духі спяшаюцца да сем’яў”, 

мастак С. Багенскі, пач. XX ст. 

Даўней восенскія „Вялікія дзяды‖ абходзілі не 

паасобнымі семьямі, а родамі. Аб такіх 

радавых памінках апавядаў мой бацька, за 

якога яшчэ памяці, ў 1840-х, 1850-х годах, 

спраўлялі гэткія памінкі ў дзісеншчыне: 

Вангіны, Сарокі, Шышкі, Рублеўскія, Рымшы, 

Дзямідовічы і інш. На гэткія „Вялікія Дзяды‖ 

зьбіраліся зазвычай у дом найбагацейшай з 

роду сямьі ўсе ўзрослыя „родзічы‖ ад 

найбяднейшага да найбагатшага, кожды са 

KRYŬJA 

сваімі прыпасамі, і, за агульным сталом, 

спраўлялі вячэру. Вячэра пачыналася 

агульнымі малітвамі і сьпевамі за памершых, 

якія прыпісвала царква. Скончыўшы малітвы, 

найстарэйшы з роду першы ішоў за стол і 

запаліўшы абрадовую сьвечку, якая дагэтуль 

стаяла ўткнутая ў карцы напоўненым збожжам, 

гаварыў стаючы:  

„Сьвятыя дзяды, просім за пачэсны стол!‖ 

Пасьля гэтага забіралі па старшэнству мейсцы 

за сталом усе пры тым бытныя. Абрадовыя на 

дзяды стравы — гэта „юшнік‖, з крыві, вараны 

з мясам, каўбаса і аладкі. Размова за сталом 

вялася выключна аб памершых „дзядах‖ г. зн. 

продках роду. Пачынаў яе найстаршы ў родзе 

пасьля першай чаркі, якая ішла ў кругавую, 

простай заявай, што першага прашчура роду 

нашага было імя — такое-то, жыў ѐн там то, 

вызначаўся тым-то, і г. п. Далей гаварылі аб 

бліжэйшых продках, аж да апошніх. Пасьля 

вячэры размова цягнулася да „трэціх пеўняў‖, 

апавядаліся прыгоды, характары продкаў, 

радавыя і зьвязаныя з родам успаміны і 

легенды. 

Падобна павыжшым дробна-шляхэцкім дзядам 

абходзіліся „дзяды‖ і ў сялянскіх родах, толькі 

з большай прымешкай паганскіх перажыткаў. 

Гэтак расчынялі наконадні дзядоў хлеб і пяклі 

яго абавязкова ў сухіх лістох; калолі парсюка 

на дзень „дзядоў‖, і, ўрэшце, вечар пасьвячаўся 

гутаркам аб дзеях продкаў. 

Побач з гэтым чуў я ў свае дзіцячыя годы 

пераказы, як ад сваіх бацькоў, так і ад другіх 

старых людзей, аб іншага роду сьвяткаваньні 

дзядоў і трагічным іх канцы. 

 
„Ахвярная вячэра на Стаўры”, мастак С. Багенскі, пач. XX 

ст. 

Было гэта ў Рэчках, касьцельным фальварку, 

які ляжыць на дарозе з Новага-Пагосту ў 

Гарманавічы, ў вярстах 11—12-ці ад Новага-

Пагосту. У гэтых Рэчках была, пад лесам з 

дрэва пабудаваная, закінутая каплічка. Здавѐн-

даўна вялося, што ў гэтай каплічцы ў ноч на 

дзядоў зьбіраліся старыя сяляне, прывадзілі з 

сабой казла, або барана, разнечывалі на 

сьвінтары агонь, рэзалі казла, варылі яго ў 

каплічцы, устраівалі з абрадовымі песьнямі 

памінальную вячэру. У 1860-х ці 1870-х годах, 

па ініціятыве прысланага для русіфікацыі краю 

Новапагоскага папа, (якога прозьвішча цяпер 

не памятаю) і гэрманаўскага ксяндза 

Плушчэўскага, які ў тыя часы дадатковае 

набажэнства адпраўляў у расійскай мове, а 

дзеля гэтага знаходзіўся ў вялікай пашане ў 

адміністрацыі, ў ноч дзядоў была акружана 

капліца войскам ці паліцыяй і арэштавана да 

70-ці чалавек, сьвяткаваўшых там сялян. У 

выніку было сьледства, суд, і прыгавор суда, 

які 30—40 чалавек засудзіў на пасяленьне ў 

Сібір, за „сьвятотатство‖. Заарэштаваныя 

сяляне паходзілі з розных акалічных вѐсак, і, 

дзеля гэтага, мне здаецца, што гэта ня было 

радавое памінаньне дзядоў, што ў аснове 

гэтага тыпу дзядоў, між іншым узятых тэмай і 

Адамам Міцкевічам, быў паложаны нейкі 

іншы абрадовы прынцып. 

З маей памяці, ў 1880-х 1890-х годах, ужо ў 

дзісеншчыне не сьвяткавалі дзядоў родамі, а 

толькі семьямі. У маей сямьі гэта адбывалася 

такім парадкам. На конадні дзядоў, з самай 

раніцы, жанкі прыймаліся за капітальную 

чыстку хаты і ўсіх гаспадарскіх статкаў. 

Вечарам уносілі дзяжу, ставілі яе на „крыжох‖, 

сярод хаты пакрывалі чыстым абрусом і 

садзіліся за стол вячэрыць. У часе вячэры 

лічылі „дзядоў‖, г. зн. прыпаміналі ўсіх 

памершых продкаў. У нас налічалі іх да 30-ці. 

Па вячэры расчынялі „дзядоўскі хлеб‖ і на 

другі дзень пяклі столькі бахонкаў, сколькі 

налічылі дзядоў. Раніцай ехалі ў царкву і там 

раздавалі бахонкі ўбогім, кожнаму па аднаму. 

Вялічыня бахонкаў залежала ад заможнасьці 

сямьі: семьі багатыя пяклі вялікія бахонкі, а 

бедныя агранічаліся „бондачкамі‖ з кулак 

вялічынѐй. На вечар бывалі спрошаны бедныя 

з суседзтва, чалавек да 10-ці, і пачыналася за 

агульным сталом вячэра. На вячэру 

прагатаўлялі „юшнік‖ з крыві, а ўгоды калі не 

калолі на „дзяды‖ падсьвінка, то клѐцкі з 

„душамі‖, г. зн. з завернутымі ў цеста 

скваркамі і аладкі з верашчакай, аб, замест 

аладкаў, каўбасы з сырой капустай і на 

закончаньне „саламатка‖ г. зн. сушаныя яблакі, 

грушы і ягады враныя на мѐдзе, або, замест 

„саламаткі‖, аўсяны кісель з мядовай сытой. 

Варылі на вячэру больш чым было трэба і 

рэшткі мяса, аладкаў і інш. дзялілі паміж 

беднымі: кожды вяртаўся дамоў з клункам у 

якім заўсѐды, акром усяго іншага, была пара 

каўбас. 

Перад вячэрай маліліся з малітвеннікаў за 

памершых, а па вячэры, пасядзеўшы і 

пагутарыўшы на тэмы пахавальныя для 

продкаў сямьі, разыходзіліся. Адліваньня 

ложкі стравы пад стол ніхто з нашай сямьі не 

практыкаваў, хоць з запрошаных гасьцей 

некаторыя гэта рабілі. Садзячыся за стол 

„дзядоў‖ не прызывалі. Але ніякага начыньня 

пасьля вячэры са стала не зьбіралі і рэштак 

страў, астаўшыхся ў місах, не прыймалі са 

стала. 

З пераказаў майго бацькі, чуных ад дзеда і 

старых людзей яго пакаленьня, з днѐм дзядоў 

зьвязывалі яшчэ адзін цікавы абрадак, гэта 

ўпісываньне і выпісваньне ў сямейнай кронікі 

членаў сямьі. Нованароджаных упісывалі, а 

памершых выпісывалі. Кронікі гэтыя вяліся на 

бэльках хаты ў „пачэсным‖ куце. У сваѐй 

дзісеншчыне я ўжо нідзе не бачыў гэткіх 

запісаў, але давялося мне іх пабачыць, вясной 

у 1914-м годзе, ў Бэльскім павеце, ў сяле 

Кленіках (заходняя часьць горадзеншчыны). У 

старых хатах „пачэсны‖ кут тут, зазвычай 

заняты глыбокімі вырэзамі ў яго бэльках, 

тэкстам славянскім, прыкладам, гэткага 

зьместу: „Рдся. рб. Бж. Микола л. 1881. 20 іюл. 

† 1900. 5 мрт.‖, або скарочана: „Антон 1830. 10 

мая † 1870 † 2 авг.‖ Яшчэ жывых сямянінаў на 

сьцяне маюцца імѐны і даты нарадзін і на 

супроць іх пакінута мейсца для ўпісаньня даты 

сьмерці. Вось жа, ў дзень дзядоў, паводле 

апавяданьняў, прыводзілі ў хату грамацея, які 

падобныя запісы выразаў на пачэсным куце, 

нотуючы народжаных, або памершых асоб за 

мінуўшы год у данай сямьі. Праўдападобна 

гэты абычай, вясьці сямейныя кронікі, 

пашыраўся па ўсѐй крывічанскай тэрыторыі, 

бо сьляды яго,паводле пераказаў, 

сустрачаюцца і ў вяліжскім павеце, але 

поўнасьцю ѐн захаваўся яшчэ адзіна толькі ў 

бельшчыне. 

Калі ўзяць пад увагу, што народныя абычаі, як 

і вопратка ѐсьць перажытак абычаяў і 

вопратак, якія, калісь, у глыбокай 

старадаўнасьці, былі пашыраны ва ўсіх клясах 

данага народу, то павыжшыя насьценныя 

запісы трэба прызнаць найпершай крыніцай 

пазьнейшых летапісаў і кронік. 

Крыніца: Часопіс „Крывіч‖ № 12, Коўна, 1927 

— с. 66—69 

 

 
 

150 пытанняў і адказаў 
з гісторыі Беларусі 

11. Чым вызначыўся Расціслаў Смаленскі? 

Князь Расціслаў Мсціславіч спрычыніўся да 

ўзмацнення Смаленскага княства, якое за 

ягоным часам дасягнула найбольшых памераў, 

даходзячы на ўсходзе да сярэдняга цячэння 

ракі Масквы, а на захадзе ўлучаючы Воршу і 

Копысь.  

Расціслаў займаў Смаленскі пасад з 1127 да 

1159 года. Абапіраючыся на падтрымку веча, 

ѐн патушыў удзельныя ўсобіцы і набыў значны 

ўплыў на Полацак, Ноўгарад і Кіеў. 

Праводзячы незалежную палітыку, Расціслаў у 

1136 годзе заснаваў у Смаленску епіскапію.  

З валадараннем Расціслава звязаны высокі 

культурны ўздым княства. У Смаленску 

будуюцца новыя храмы, у тым ліку 

Барысаглебаўскі сабор і царква Пятра і Паўла 

на Градзянцы, адчыняюцца манастырскія 

школы, перапісваюцца і перакладаюцца кнігі. 

У гэты час выславіўся сваѐй асветніцкай 

працаю Клім Смаляціч.  

Даволі высока па тым часе стаяла ў Смаленску 

школьная адукацыя. А блізу 1130 года 

Расціслаў Мсціславіч заснаваў тут грэцка-

лацінска-славянскую акадэмію - першую на 

нашай зямлі гуманітарную школу 

ўніверсітэцкага тыпу.  

Ад 1159 да сваѐй смерці Расціслаў амаль 

дзесяць гадоў княжыў у Кіеве. Смаленскім жа 

князем стаў ягоны сын Раман. Ён, як і бацька, 

працягваў адчыняць школы, ахвяраваў грошы 

на кнігі, запрашаў вучоных з іншых краінаў.  

У часы Расціслава і Рамана Смаленск зрабіўся 

поруч з Полацкам і Туравам значным цэнтрам 

асветы на старажытнабеларускіх землях. 

Галоўчынская бітва – вялікая 

перамога ці не? 
Падчас Вялікай Паўночнай вайны 1700-1721 

гг. швецкі кароль Карл XII улетку 1708 гады 

пачаткаў з Гародні паход на Ўсход. Швецкае 

войска 7 (18) чэрвеня без бою заняла Менск, а 

14 (25) чэрвеня пераправілася праз Бярэзіну. 

Далей поруч мястэчка Галоўчын (ці Галовчин) 

на Магілѐўшчыне 3 ліпеня адбылася бітва, у 

якой рускія былі пабіты і беглі за Днепр. Тут 

Карл XII атрымаў сваю апошнюю вялікую 

перамогу. Але расійскія аўтары традыцыйна 

малююць гэту падзею пасрэдным боем. Таму 

словы швецкага гісторыка Яна Лiндгрэна пра 

тое, што «Гарадзенскі паход характарызуецца 

адным з самых буйных, ці нават самым 

буйным поспехам Карла XII» (маецца на ўвазе 

бітва пад Галоўчынам) могуць выклікаць у 

шматлікіх чытачоў здзіўленне і недавер.  

Такім чынам, 3 (14) ліпеня 1708 гады поруч 

мястэчка Галоўчын, размешчаным у 

цяперашнім Бялыніцкім раѐне Магілѐўскай 

вобласці, кароль Карл XII атрымаў сваю 

апошнюю буйную перамогу на поле лаянкі. 

Усе біѐграфы швецкага караля, і ѐн сам 

таксама, аднадушна лічылі гэту бітву 

вяршыняй яго вайскаводніцкага мастацтва. Па 

словах швецкага гісторыка К. Лундблата, тут 

«у апошні раз узышла зорка шчасця Карла 

XII». Знакаміты французскі філосаф, гісторык і 

пісьменнік Вальтэр у сваѐй кнізе, прысвечанай 

швецкаму каралю-ваяру, сказаў так: «З усіх 

бітваў, у якіх ѐн перамог, гэта была, напэўна, 

самая хвалебная, бо ў ѐй ѐн апынуўся перад 

самай вялікай небяспекай і паказаў самае 

вялікае ўменне». (Гл. кнігу Вальтэра «Гісторыя 

Карла XII, караля швецкага» (1731 г.), 

выдадзеную на рускай мове ў 1900, 1901, 1909 

гг.)  

Але калі мы адкрыем 4-ы том Савецкай 

Гістарычнай Энцыклапедыі, выдадзены ў 1963 

годзе, то ўбачым, што пасля артыкула 

«Головнин» ідзе артыкул «Голодед», 

«Галоўчын» адсутнічае. Затое артыкул 

«Лясная», прысвечаная разгрому абозу 

генерала Левенгаупта 28 верасня таго ж года, 

маецца ў 8-м томе «СИЭ» (1965 г.). Яе аб'ѐм – 

40 радкоў, не лічачы карты.  

«Ваенны энцыклапедычны слоўнік» (выданне 

2001 г.) паведамляе ў маленькім артыкуле (12 

радкоў), што ў Галоўчына рускія войскі (12 

тысяч конніцы, 10 тысяч пяхоты, 4 тысячы 

казакоў), не мелыя ніводнага камандавання, ні 

выразнага ўзаемадзеяння (хоць яны самі 

вінаватыя, што не паклапаціліся пра гэта – 

А.Т.), падвергліся ўдару праўзыходных сіл 

шведаў (18 тысяч конніцы, 12 тысяч пяхоты) і 

адступілі. Выходзіць, што шведаў было больш 

на 4 тысячы чалавек.  

Расійскі аўтар Н. Шэфаў піша ў кнізе «Бітвы 

Расіі» (Масква, 2002 г.), што ў гэтай бітве 

рускіх было 28 тысяч чалавек, шведаў – 30 

тысяч. Ізноў-ткі, лікавая перавага на боку 

шведаў, праўда, не на чатыры тысячы, а на 

дзве. Калі да таго дадаць пышную вывучку 

швецкіх войскаў, іх велізарны баявы досвед і 

высокі маральны дух, становіцца зусім 

незразумелым, чаму гаворка ідзе «пра 

вяршыню майстэрства швецкага караля як 

вайскавода»?  

Сакрэт просты. Насамрэч лікавая перавага 

была на боку рускіх, прытым вельмі значнае, 

мінімум 10 тысяч салдатаў! Акрамя таго, яны 

займалі выгодную абарончую пазіцыю. Але, 

нягледзячы на гэта, патрывалі сур'ѐзную 

паразу і беглі, адкрыўшы шведам шлях на 

Магілѐў і да Дняпра.  

 
«Перамога шведаў у бітве пры Нарве, 1700». Густаў 

Седэрстрэм, 1910 

Каб усталяваць колькасць швецкіх войскаў у 

бітве 3 ліпеня, зробім найпросты разлік. Пасля 

Галоўчына кароль Карл 7 ліпеня заняў без бою 

Магілѐў, адтуль выйшаў 5 жніўня ў кірунку да 

Смаленска. Не дойдучы 14 вѐрст да яго, ѐн 

павярнуў на Старадуб і павольна рушыў ва 

Ўкраіну па маршруце Батурын – Ромны – 

Гадзяч – Вепрык – Палтава.  

27 чэрвеня 1709 гады адбылася Палтаўская 

бітва. У ѐй Карл XII выкарыстоўваў 8200 

швецкіх пяхотнікаў і 7800 кавалерыстаў, а 

таксама Валашскі (г.зн. вугорскі) конны полк 

(1000 чалавек). У аблогавых умацаваннях 

вакол Палтавы знаходзіліся 2,5 тысячы 

шведаў; па-за полем бітвы (на Ворскле) – 1800 

швецкіх кавалерыстаў; у абозе 200 

кавалерыстаў і 50 пяхотнікаў, у лазарэтах 2250 

параненых і хворых. Усяго швецкіх салдатаў і 

афіцэраў, акруглена – 22.800 чалавек. Акрамя 

іх, пад Палтавай было 11 тысяч казакоў, якія 

далучыліся да шведаў ва ўкраінскіх землях, а 

таксама 6800 грамадзянскіх твараў 

(службоўцы, конюхі, дзяншчыкі, працоўныя, 

жонкі і дзеці вайскоўцаў). Такі дэталѐвы падлік 

П. Энглунда ў яго кнізе «Палтава: Аповяд пра 

згубу аднаго войска», выдадзенай у Маскве ў 

1995 г.  

 
Карта тэатра ваенных дзеянняў Вялікай Паўночнай 

вайны. Гістарычны атлас Шеферда 1911 

Такім чынам, у швецкага караля было пры 

Палтаве меней 23 тысяч суайчыннікаў у 

пяхоце і кавалерыі. І гэта пасля таго, як 

генерал Левенгаупт прывѐў да яго (12 

кастрычніка 1708 г.) ад Лясной каля 6500 

тысяч чалавек! Ніякіх іншых падмацаванняў 

швецкімі войскамі кароль з моманту выйсця ў 

паход з Гародні не атрымліваў. Такім чынам, 

за вылікам страт пры самым Галоўчыне 

забітымі, якія памерлі ад ран, сталымі 

інвалідамі (да 500 чалавек), а таксама невялікіх 

страт ад сутычак і хвароб са жніўня 1708 гады 

па ліпень 1709 (максімум 500 чалавек), у яго 

пры Галоўчыне было не больш за 18,5 тысяч 

кавалерыстаў і пяхотнікаў, але не 20, і ўжо ніяк 

не 30 тысяч.  

І ў гэтым – галоўнае! Маючы значна менш сіл, 

чым супернік, кароль рашуча атакаваў рускіх, 

якія займалі выгодную ўмацаваную пазіцыю, 

разбіў іх і прымусіў уцякаць!  

 

* * * 

 

Так што ж адбылося пры Галоўчыне? Рускае 

войска, пад агульным камандаваннем 

генерала-фельдмаршала графа Б.П. 

Шарэмецева, размясцілася ўздоўж левага 

багністага берага нешырокай ракі Бабіч (ці 

Вабич), умацаваўшы свае пазіцыі рагаткамі і 

землянымі брустверамі. Яна зачыняла дарогі 

на Магілѐў, Шклоў і Копысь. Лінія фронта 

расцягнулася на 10 кіламетраў. Інтэрвалы 

паміж яго цэнтрам і флангамі складалі да 

тысячы метраў. У гэтых месцах знаходзіліся 

найболей гразкія балоты.  

У цэнтры стаялі пяхотная дывізія Шереметева 

(5 ці 6 тысяч чалавек) і конная брыгада 

Меншыкава (4 тысячы), на правым флангу – 

пяхотныя дывізіі генералаў Алларта і Флюка 

(ад 10 да 12 тысяч), на левым – пяхотная 

дывізія генерала князя А.І. Рэпніна (5 ці 6 

тысяч) і 10 драгунскіх палкоў фельдмаршала-

лейтэнанта Г. Гольца (8 тысяч конніцы). Ззаду 

рускіх войскаў знаходзіўся лес. Лявей Гольца, 

у вярхоўе ракі Бабіч, знаходзіўся конны атрад 

казакоў князя М.М. Галіцына (4 тысячы). У 

агульнай складанасці рускіх войскаў было, 

прынамсі, 36 тысяч, а не 26.  

Рускія аўтары заўсѐды імкнуліся пераменшыць 

колькасць рускіх войскаў і павялічыць лік 

шведаў, каб карціна перамогі суперніка 

выглядала меней уражлівай. Тым часам 

Вальтэр, са спасылкай на швецкія дакументы, 

паказаў лік рускіх у 39 тысяч! Гэта вельмі 

падобна на праўду. Нагадаю, што ў Палтаўскай 

бітве з рускага боку ўдзельнічалі 42 тысячы 

салдатаў і афіцэраў.  

У ноч са 2 на 3 ліпеня ішоў моцны дождж, які 

змяніўся смугой. Пад прычыненнем цемры і 

непагадзі швецкія салдаты хутка навялі 

пантонны мост праз нешырокую раку да 

багністага ўчастку процілеглага берага, дзе 

рускія не чакалі небяспекі. Тут знаходзілася 

дывізія князя Репнина. У тры гадзіны ночы 

пяць пяхотных палкоў на чале з каралѐм 

Карлам пад прычыненнем артылерыйскага 

агню накіраваліся праз мост у напад. 

Фарсіраваўшы балота, яны адразалі дывізію 

Рэпніна ад кавалерыі Гольца. Бой праходзіў у 

густых прыбярэжных зарасніках, не якія 

дазвалялі ўвесці ў дзеянне конніцу. Дывізія 

Репнина пасля трох гадзін бою кінулася ў лес, 

пакінуўшы шведам 10 гармат. Да шчасця для 

рускіх, багністая мясцовасць абцяжарыла 

шведам пераслед. У гэтым бою Карл XII ледзь 

не загінуў. Яго конь уграз у балоце, швецкія 

салдаты насілу выцягнулі караля з багны.  

Услед за пяхотай па масце пераправілася 

швецкая кавалерыя і атакавала размешчаныя 

правей (калі глядзець ад ракі) конныя паліцы 



13 
 

Гольца. Не вытрымаўшы націску, драгуны 

Гольца таксама пусціліся наўцѐкі па дарозе на 

Магілѐў. Пры гэтым найвялікія страты панеслі 

Белозерский, Траецкі і Санкт-Пецярбургскі 

паліцы. Войскі рускага цэнтра, асцерагаючыся 

флангавага ўдару шведаў, паспешна адступілі 

да Шклова, войскі Алларта і Флюка – да 

Копысі.  

У бітве пры Галоўчыне рускія страцілі, па іх 

дадзеных, не больш за 1400 чалавек забітымі і 

параненымі, тады як па швецкіх – 2700, і яшчэ 

630 – палоннымі. 

Страты шведаў цар Пѐтр моцна перабольшыў. 

У лісце генерал-адміралу Апраксіну ѐн 

паведаміў, быццам бы загінулі генерал, два 

палкоўніка, каля сотні афіцэраў, тысяча 

радавых, а параненых было яшчэ больш. Але 

Энглунд, на аснове рапарта галоўнага лекара 

швецкага войска, прыводзіць у сваѐй кнізе 

дакладныя лічбы: 255 забітых, 1219 

параненых. Частка параненых пазней памерла.   

Артыкул:  

 

 
 

28 траўня 
130 год з дня нараджэння 

Івана Луцкевіча 
Іван Луцкевіч 

нарадзіўся 28 траўня 

(9 чэрвеня) 1881 

года, ў сям’і 

ўдзельніка 

паўстання 

Каліноўскага, 

выхоўваўся пад 

уплывам твораў 

Багушэвіча і Дуніна-

Марцінкевіча, і стаў 

змагаром за 

незалежную 

Беларусь. 

Разам з братам Антосем Іван заснаваў гурток 

беларускага адраджэння у Менскай класічнай 

гімназіі, у якім валодалі ідэі нацыянальная і 

сацыяльнай справядлівасці.  

Пасля школы браты паступілі у Пецярбургскі 

ўніверсітэт, менавіта Іван - на юрыдычны 

факультэт. Далей – Маскоўскі археалагічны 

інстытут. Разам з братам ды сябрамі-

аднадумцамі з Пецярбурга і Вільні далучыліся 

да дзейнасці Беларускай Рэвалюцыйнай 

Грамады, у складзе якой бароліся за правы 

беларускай мовы, за аўтаномію Беларусі і 

перадачу зямлі сялянам, супраць царызму. 

Неўзабаве Іван стаў сапраўдным лідэрам 

Беларускай Сацыялістычнай Грамады, актыўна 

удзельнічаў ў рэвалюцыйных падзеях таго 

часу. Праз гэта Іван вымушаны быў выехаць у 

Вільню і узяць псеўданім Іван Міхальчук, калі 

паліцыі стала вядома пра зброю, што хавалі у 

доме Луцкевічаў дзеля баявых гуртоў грамады.  

У Вільні актыўна займаецца грамадскай 

дзейнасцю, бярэ ўдзел у заснаванні першай 

легальнай беларускай газеты "Наша Доля", а 

затым з братам і Аляксандрам Уласавым 

пачынае выпускаць ―Нашу ніву‖, удзельнічае у 

заснаванні беларускага выдавецкага 

таварыства, дзе друкаваліся Максім Гарэцкі, 

Максім Багдановіч, Наталля Арсенневай і інш.  

Пад час Вялікай Айчыннай вайны Іван 

Луцкевіч спрабуе аб’яднаць беларускіх 

настаўнікаў у прафесійны хаўрус, стварае 

беларускія школы, настаўніцкую семінарыю. 

Па яго ініцыятыве ў 1919 годзе адчынілася 

Віленская беларуская гімназія. Акрамя таго 

шмат часу прысвячае навуковай дзейнасці, 

археалагічным і этнаграфічным 

даследаванням, перакладае з іншых моваў, 

збірае калекцыю старажытных рэчаў, сярод 

якіх старажытные абразы ды слуцкіе паясы, 

зборы манет і пячатак, рукапісныя і 

старадрукаваныя кнігі . На падставе ягонай 

калекцыі у 1921 годзе у Вільні быў адчынены 

Беларускі музей. У бібліятэцы Луцкевіча 

знаходзілася амаль поўная дакументальная 

гісторыя пачатку ХХ стагоддзя, а таксама 

"Мужыцкая праўда" Каліноўскага, Статут 

Вялікага Княства Літоўскага, "Біблія" 

Францыска Скарыны. Адным з першых Іван 

Луцкевіч зразумеў неабходнасць незалежнасці 

дзяржавы, і разам з братам стаў ініцыятарам 

абвяшчэння Беларускай Народнай Рэспублікі.  

Да самай смерці Іван Луцкевіч самааддана 

працаваў. Памер ен ў Польшчы, ў Закапанэ, ад 

сухотаў, ў 1919 годзе. У 1991 годзе прах Івана 

Луцкевіча перазахаваны на віленскіх могілках 

Росы.  

12 жніўня 1399 

Бітва на Ворскле 
Того же лета бысть знамение на небеси в 

солнце. 
Ніканаўскі летапіс. 

Роўна шэсьць стагодзьдзяў таму самы слынны 

ў нашай гісторыі вялікі князь пацярпеў самую 

жудасную паразу. А быў так упэўнены ў 

перамозе!  

Зачараваны сваѐй уладай, акрылены 

посьпехамі, у 1399 годзе Вітаўт надумаў ісьці 

на ўладара цэлае Азіі - хана Тамэрлана. Нават 

рымскі папа Баніфацы ІХ, вітаючы Вітаўтаву 

ідэю, абвясьціў крыжовы паход на Залатую 

Арду. У Вялікім Княстве цэлы год рыхтаваліся 

да выправы, зьбіраючы сілы з усіх земляў. 

Прыслаў дапамогу Нямецкі ордэн, прыйшлі 

палякі, валахі, урэшце - Тамэрланаў вораг і 

Вітаўтаў саюзьнік хан Тахтамыш. Невядома, 

колькі праўды было ў летапісцаў, што ўставілі 

пазьней у вусны вялікага князя бязьмернае 

выхваленьне: "Пойдзем, палонім зямлю 

татарскую! Пасадзім на Ардзе на царства 

Тахтамыша, а ѐн нас пасадзіць на ўсѐй Рускай 

зямлі!". Вітаўт знайшоў татарскую арду ажно 

на Ворскле. Яе ўзначаліў ня сам Тамэрлан, а 

хан Цімур-Кутлук (заходнія краністы 

цьвердзяць, што гэта быў Эдыгей). Тры дні 

ціхая плынь разьдзяляла вялізныя, гатовыя да 

сечы арміі. Калі верыць летапісам, дык хан 

Цімур-Кутлук спужаўся Вітаўтавай сілы і сам 

ініцыяваў перамовы, каб дачакацца падмогі - 

згаданага Эдыгея з крымскімі татарамі. Але 

Длугаш і Стрыйкоўскі падаюць, што 

наадварот, гэта Вітаўт адразу пабачыў, 

наколькі саступае татарам, і завагаўся. Так ці 

інакш было насамрэч - для лѐсаў ягонага 

войска гэта ня мае значэньня. На перамовы да 

хана паслалі кракаўскага ваяводу Спытку. 

Яшчэ можна было замірыцца, яшчэ маглі 

разысьціся, выйсьці з чужога стэпу. Але 

татары ставілі свае ўмовы і зацягвалі час. А 

маладыя ліцьвіны гарэлі прагай бітвы й 

слухаць не хацелі пра вяртаньне безь перамогі. 

Іх дух натхняў і Вітаўта, поўнага веры, што 

хрысьціян сам Бог зьберажэ ад паганых. У 

аўторак, 12 жніўня, перад самым вечарам 

татары ўзялі ініцыятыву ў свае рукі. 

Выходзіць, усьведамлялі сваю перавагу, чуліся 

больш упэўненымі. Лѐгкая коньніца Эдыгея 

перайшла Ворсклу і атакавала. Вітаўтава 

войска сустрэла паганых агнѐм самастрэлаў і 

ручніцаў, а потым схапілася ў сечы. Ліцьвіны 

спачатку моцна паціснулі татараў і ўжо 

пачыналі перамагаць, але… Паводле летапісу, 

"прысьпеў цар Цімур-Кутлук зь вялікаю сілаю 

татарскаю і абышоў іх кругом". Ён 

пераправіўся праз Ворсклу і ўдарыў на 

ліцьвінаў з тылу.  

Першым кінуўся ўцякаць Тахтамыш, які мусіў 

бараніць абоз. Пабачыўшы благі канец, стаў 

ратавацца і Вітаўт. Уцѐк "з малой дружынай". 

Астатнія палеглі, склалі свае галовы ў Дзікім 

полі. Дваццаць князѐў зь Беларусі і Літвы, 

ордэнскія рыцары, польскі дапаможны аддзел, 

а галоўнае - уся армія, так старанна зьбіраная ў 

нашых землях. Па найсьціплейшых разьліках - 

ня меншая за 10-15 тысячаў!  

На плячох уцекачоў у Вялікае Княства ўляцела 

арда Цімур-Кутлука. Атрымаўшы выкуп з 

Кіева, татарскія загоны ўзяліся рабаваць увесь 

безабаронны край. "І многа зла ўтварыў Цімур-

Кутлук зямлі Літоўскай", - натаваў тады ці ня 

кожны летапісец. Катастрофа працьверазіла 

Вітаўта, разбурыла яго далѐкасяжныя пляны. 

Замест незалежнасьці Вялікага Княства, 

абвешчанай на Саліне за год да Ворсклы, 

давялося пагаджацца на невыгодныя ўмовы 

уніі з Польшчай. Хоць па якім часе яго ўлада 

зноў стала мацнець, а дзяржава - набіраць 

міжнароднае вагі. Ведаем, што Вітаўт панаваў 

далей, быццам і не было той заведзенай у 

нябыт вялізнай арміі, таго сьмяротнага поля на 

Ворскле. Але ня ведаем, чым абярнулася яго 

авантура для краю. Ворскла і праз шэсьць 

вякоў намі ня толькі не асэнсаваная, яна нават 

як сьлед не пазнаная. Адно скупы радок 

летапісу вяртае да таго, што давялося 

перажыць Беларусі: "А в земли Литовской 

бысть тогда скорбь и сетование, и плачь мног, 

и людей оскудение велие". 

Артыкул: Генадзь Сагановіч 

Гістарычны каляндар 
Галоўныя падзеі траўня 

 
1 траўня 1576 

Каралѐм Рэчы Паспалітай быў абраны 

Стэфан Баторы 

Стэфан Баторы (27 верасьня 1533 – 12 сьнежня 

1586) - выставіў сваю кандыдатуру на пасад 

караля Рэчы Паспалітай пасля ўцѐкаў Генрыха 

Валуа.  

3 траўня 1791 

Прыняцце канстытуцыі ў Рэчы Паспалітай 

Канстытуцыя прынятая 3 траўня складалася з 

11 артыкулаў.  

3 траўня 1620 

Нарадзіўся Багуслаў Радзівіл 

Багуслаў Радзівіл (1620-1669) - канюшы 

літоўскі, генеральны губернатар Прускай 

правінцыі Вялікага Княства Літоўскага, сын 

віленскага ваяводы Януша Радзівіла і 

Альжбеты Гогенцолерн.  

5 траўня 1819 

Нарадзіўся Станіслаў Манюшка 

Станіслаў Манюшка (5 траўня 1819 - 4 чэрвеня 

1872) - выдатны беларуска-польскі 

кампазытар, дырыжэр і пэдагог, адзін са 

стваральнікаў нацыянальнай оперы.  

8 траўня 1883 

Нарадзіўся Сьцяпан Некрашэвіч 

Некрашэвіч Сьцяпан (8 траўня 1883 - 20 

снежня 1937) - беларускі нацыянальны дзяяч, 

навуковец, мовазнаўца.  

13 траўня 1905 

Нарадзілася Стэфанія Станюта 

Станюта Стэфанія Міхайлаўна - выдатная 

беларуская акторка, легенда сцэны, артыстка 

Нацыянальнага акадэмічнага тэатру імя Янкі 

Купалы. Народная артыстка СССР. Шматлікія 

ролі ў кіно. Народная артыстка Беларусі 

(1957), народная артыстка СССР (1988). 

25 траўня 1917 

Памѐр Максім Багдановіч 

Багдановіч Максім Адамаў нарадзіўся 9 

снежня 1891 года ў сям’і менчукоў, але 

неўзабаве пасля яго нараджэння Багдановічы 

пераязджаюць у Гародню.  

29 траўня 1565 

Памѐр Мікалай Радзівіл Чорны 

Мікалай Крыштаф Радзівіл, які таксама 

атрымаў мянушку Чорны нарадзіўся 4 лютага 

1515 года, на пачатку стагоддзя Рэфармацыі, у 

якой і сыграў немалаважную ролю, пакінуўшы 

вялікі след у гісторыі грамадскай і культурнай 

дзейнасці. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

З песняў беларускага мужыка 

І  

Гнусь, працую, пакуль не парвецца  

Мне жыццѐ, як сагніўшая ніць;  

А каб ведаў, што столькі пральецца  

Майго поту, не стаў бы і жыць.  

 

Адтаптаў сотні вѐрст пехатом я,  

Будаваў я дарогі, масты;  

Ліўся пот мой, як рэзаў на ком'я  

Плугам глебы сухія пласты.  

 

Працаваў пад пяском, пад дрыгвою  

І не мала там выцерпеў мук,  

І не прыдзецца мне пад зямлѐю  

Гэтых чорных саромецца рук.  

 

А канаць ужо час: пот і слѐзы  

Мне жыццѐ, нібы мышы, грызуць;  

Гора гне, як мяцеліца лозы,  

Цэлы век не дае мне дыхнуць. Шчасце 

ж гляне і ў даль пранясецца,  

І магу я аб ім толькі сніць...  

Дык няхай жа, няхай сабе рвецца  

Мне жыццѐ, як сагніўшая ніць.  

 

ІІ  

 

Я хлеба ў багатых прасіў і маліў, -  

Яны ж мне каменні давалі;  

І тыя каменні між імі і мной  

Сцяною вялізнаю ўсталі.  

Яна усѐ вышай і вышай расце  

І шмат каго дужа лякае.  

Што ж будзе, як дрогне, як рухне яна?  

Каго пад сабой пахавае?  

 [1909] 

Максім Багдановіч 

205 год з дня нараджэння  

Канстанціна Тышкевіча (5.2.1806—1.7.1869) 

